KEMENTERIAN P MAHAN
DAN KERAJAAN TEMPATAN

SIARAN MEDIA

24 FINALIS BAKAL REBUT GELARAN TANDAS TERBAIK
MALAYSIA, PENYERTAAN TOTYA 2026 LONJAK 146%

KUALA LUMPUR, 16 Oktober 2026 — Siapakah yang bakal dinobatkan
sebagai pemilik tandas terbaik di Malaysia tahun ini? Persoalan itu bakal
terjawab pada 20 Oktober 2026 (Selasa) apabila 24 finalis terbaik daripada
lapan (8) kategori bersaing merebut gelaran berprestij pada malam kemuncak
Anugerah Tandas Terbaik (TOTYA) 2026 anjuran Kementerian Perumahan
dan Kerajaan Tempatan (KPKT) di Pavilion Damansara Heights, Kuala
Lumpur.

TOTYA 2026 mencatatkan lonjakan penyertaan sebanyak 146%, daripada
345 penyertaan pada tahun 2023 kepada 849 penyertaan pada tahun ini,
sekali gus mencerminkan peningkatan kesedaran dan komitmen pelbagai pihak
dalam memperkasakan standard kebersihan serta kualiti tandas awam negara.

Sebanyak 24 finalis terbaik telah terpilih untuk bersaing dalam lapan (8)
kategori utama iaitu kompleks beli-belah, stesen minyak, hotel, kawasan rehat
dan rawat (R&R), restoran, sekolah, rumah ibadat serta Pihak Berkuasa
Tempatan (PBT). Pemenang utama bagi setiap kategori bakal membawa
pulang hadiah wang tunai RM20,000 berserta trofi dan sijil pengiktirafan.

Menteri Perumahan dan Kerajaan Tempatan, YB Tuan Nga Kor Ming berkata,
peningkatan penyertaan yang memberangsangkan itu membuktikan bahawa
usaha membudayakan tandas Bersih, Menawan dan Wangi (BMW) semakin
mendapat perhatian serta sokongan pelbagai pihak, termasuk sektor swasta,
PBT dan masyarakat.

"Tandas awam vyang bersih bukan sekadar kemudahan asas, tetapi
mencerminkan imej, budaya dan tahap kemajuan sesebuah negara. Sempena
Tahun Melawat Malaysia 2026-2027, kita mahu memastikan tandas awam di
seluruh negara berada pada tahap terbaik bagi memberikan keselesaan
kepada rakyat serta pelancong."

Penganjuran TOTYA 2026 merupakan sebahagian daripada usaha berterusan
KPKT untuk memperkukuh standard kebersihan tandas awam menerusi
pendekatan Whole of Nation, dengan menggembleng kerjasama sektor awam,
swasta dan masyarakat bagi menyediakan kemudahan awam yang lebih
bersih, selesa dan berkualiti.

Sejak tahun 2023, sebanyak 11,835 tandas telah dinaik taraf mengikut
standard BMW menerusi kerjasama KPKT dengan PBT dan Kementerian
Pendidikan Malaysia (KPM), sekali gus memperlihatkan komitmen berterusan
dalam meningkatkan mutu kemudahan awam demi kesejahteraan rakyat.

Bersempena penganjuran TOTYA 2026, orang ramai turut dijemput
mengunjungi Pameran Khas TOTYA 2026 pada 19 hingga 20 Oktober 2026
di Pavilion Damansara Heights, Kuala Lumpur. Pameran ini
mengetengahkan pelbagai inovasi dan teknologi tandas moden, demonstrasi
teknologi mesra alam serta reruai perkhidmatan utama KPKT yang
menawarkan maklumat dan khidmat nasihat secara langsung kepada
pengunjung.

Radio KPKT juga akan mengadakan siaran luar (Outside Broadcast OB) bagi
membawakan suasana program, temu bual bersama pempamer serta
perkembangan terkini sepanjang penganjuran.

TOTYA 2026 turut mendapat sokongan rakan strategik, antaranya Perbadanan
PR1MA Malaysia, Big Bath Malaysia, Rigel Malaysia dan Pavilion Damansara
Heights.

Debaran kini semakin terasa apabila 24 finalis terbaik bakal bersaing merebut
pengiktirafan tertinggi dalam kategori masing-masing. Siapakah yang bakal
membawa pulang hadiah RM20,000 dan dinobatkan sebagai pemenang
TOTYA 2026? Segala-galanya akan terjawab pada malam kemuncak, 20
Oktober 2026 ini.

Senarai penuh 24 finalis bagi kesemua lapan kategori adalah seperti di
Lampiran A yang disertakan bersama siaran media ini.

#MalaysiaMADANI
#Kesejahteraan
#StrongerTogether
#DemiPertiwi
#UnityInDiversity
#RancakkanMADANI

Kementerian Perumahan dan Kerajaan Tempatan (KPKT) terdiri daripada lapan (8) Jabatan/agensi kerajaan iaitu 1.Jabatan
Bomba dan Penyelamat Malaysia, 2. Jabatan Perumahan Negara, 3. Jabatan Kerajaan Tempatan, 4. Jabatan Pengurusan
Sisa Pepejal Negara, 5. PLANMalaysia, 6. Jabatan Landskap Negara, 7. Tribunal Perumahan dan Pengurusan Strata dan
8. Institut Latihan Perumahan dan Kerajaan Tempatan. Agensi lain di bawah KPKT ialah Solid Waste Corporation Malaysia
(SWCorp), Urbanice Malaysia, Syarikat Perumahan Negara Berhad (SPNB) dan Perbadanan PR1IMA Malaysia (PR1MA).

Dikeluarkan Oleh :
Unit Komunikasi Korporat
b.p. Ketua Setiausaha
Kementerian Perumahan dan Kerajaan Tempatan
Telefon : 03-8891 5555 | Faks : 03-8891 5557 | E-mel media.ukk@kpkt.gov.my

LAMPIRAN A

SENARAI FINALIS ANUGERAH TANDAS TERBAIK TAHUN 2026
(TOTYA 2026)

KATEGORI FINALIS

STESEN MINYAK

KOMPLEKS
BELI-BELAH

HOTEL

KAWASAN REHAT
& RAWAT (R&R)

RESTORAN

SEKOLAH

RUMAH IBADAT

PIHAK BERKUASA
TEMPATAN (PBT)

PETRON BUKIT INDAH
ISKANDAR PUTERI,
JOHOR

(SMART BEAUTYHILL
SERVICES SDN BHD)

SUNWAY SQUARE MALL
SUBANG,

SELANGOR

HOTEL MERCURE
MIRI CITY CENTRE,
SARAWAK

KAWASAN REHAT &
RAWAT RESTORAN
JEJANTAS SUNGAI
BULOH (ARAH UTARA)

LEBUHRAYA UTARA
SELATAN (PLUS BERHAD)

THE LOTAS (MAMAKIM)
DESA SRI HARTAMAS,
WILAYAH PERSEKUTUAN
KUALA LUMPUR
(MAMAKIM WELLNESS
KITCHEN SDN BHD)

SEKOLAH KEBANGSAAN
ST. EDMUND
KOTA BELUD, SABAH

MASJID NURUSSALAM
GERIK, PERAK

W01 TANDAS AWAM
TASIK BARAT

SEKSYEN 14, SHAH ALAM
SELANGOR

(MAJLIS BANDARAYA
SHAH ALAM)

PETRONAS PRESINT 18
PUTRAJAYA,

WILAYAH PERSEKUTUAN
PUTRAJAYA

(FADHLYN ENTERPRISE)

1ST AVENUE MALL
GEORGETOWN,
PULAU PINANG

HOTEL DOUBLETREE BY
HILTON SHAH ALAM

i-CITY,
SELANGOR

KAWASAN REHAT &
RAWAT SEREMBAN
(ARAH SELATAN)
LEBUHRAYA UTARA
SELATAN (PLUS BERHAD)

Q-BISTRO PRESINT 15
PUTRAJAYA,

WILAYAH PERSEKUTUAN
PUTRAJAYA
(NRH VENTURE SDN BHD)

SEKOLAH KEBANGSAAN
PENDIDIKAN KHAS
TAIPING

TAIPING, PERAK

MASJID AL HUDA
KARIAH POKOK SENA
DALAM

POKOK SENA, KEDAH

TANDAS AWAM TAMAN
BANDAR CUKAI
KEMAMAN, TERENGGANU
(MAJLIS PERBANDARAN
KEMAMAN)

PETRON SENAI JAYA
SENAI, JOHOR
(AZAM INOVASI SDN BHD)

PAVILION
KUALA LUMPUR

ICONIC MARJORIE
PENANG

ATRIBUTE PORTFOLIO
HOTEL

BAYAN LEPAS, PULAU
PINANG

KAWASAN REHAT &
RAWAT ELMINA

(ARAH UTARA)
LEBUHRAYA KORIDOR
GUTHRIE

(PROLINTAS
EXPRESSWAY SDN BHD)

GEMMICA COFFEE
KUANTAN,
PAHANG

(GEMMICA COFFEE SDN
BHD)

SEKOLAH KEBANGSAAN
TOK RANDOK
AJIL, HULU TERENGGANU

TERENGGANU

MASJID AL-BADR SERIBU
SELAWAT
PULAU PANGKOR, PERAK

TANDAS AWAM UJANA
PERBANDARAN

SUNGAI PETANI, KEDAH
(MAJLIS PERBANDARAN
SUNGAI PETANI)



